
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясын инновационнöй велöдан уджтасъяс пыртöм вылö муниципальнöй районъясса (кар кытшъясса) бюджетъяслы 2008 воын субвенцияяс сетöм кузя рöскод финансируйтан правилöяс вынсьöдöм йылысь

"Инновационнöй велöдан уджтасъяс пыртысь велöдан учреждениеяслы 2008 воын государствосянь отсöг сетан мераяс йылысь" Россия Федерацияса Правительстволöн 2008 во февраль 7 лунся 55 №-а шуöм збыльмöдöм могысь Коми Республикаса Правительство шуис:

1. Вынсьöдны Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясын инновационнöй велöдан уджтасъяс пыртöм вылö муниципальнöй районъясса (кар кытшъясса) бюджетъяслы 2008 воын субвенцияяс сетöм кузя рöскод финансируйтан правилöяс содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.
Коми Республикаса Юралысь                                                     В.Торлопов

Сыктывкар

2008 вося июнь 26 лун

164 №

ВЫНСЬÖДÖМА

Коми Республикаса Правительстволöн

2008 во июнь 26 лунся 164 №-а шуöм дорö 

(содтöд)
Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясын инновационнöй велöдан уджтасъяс пыртöм вылö муниципальнöй районъясса (кар кытшъясса) бюджетъяслы 2008 воын субвенцияяс сетöм кузя рöскод финансируйтан ПРАВИЛÖЯС

1. Тайö Правилöясыс индöны Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясын инновационнöй велöдан уджтасъяс пыртöм вылö муниципальнöй районъясса (кар кытшъясса) бюджетъяслы 2008 воын субвенцияяс сетöм кузя рöскод финансируйтан пöрадок (водзö – субвенцияяс).

2. Субвенцияяс сетсьöны Россия Федерацияса йöзöс велöдан да наука министерстволöн 2008 во май 15 лунся 146 №-а тшöктöд подув вылын да "2008 во вылö Коми Республикаса республиканскöй бюджет йылысь" Коми Республикаса Оланпас серти федеральнöй бюджетысь воöм сьöм мында.
3. Субвенцияяс сетсьöны 2008 во вылö Коми Республикаса республиканскöй бюджетлöн öтувъя бюджетнöй роспись серти бюджетнöй обязательство лимитъяс мында, мыйта индöм ногöн урчитöма тайö Правилöяслöн 1 пунктын индöм могъяс вылö Коми Республикаса республиканскöй бюджетысь сьöм медшöр юклысьöн Коми Республикаса йöзöс велöдан да вылыс тöдöмлун министерство да меставывса асвеськöдлан лöсялана органъяс костын Коми Республикаса общеобразовательнöй учреждениеясын инновационнöй велöдан уджтасъяс пыртöм вылö федеральнöй бюджетысь сьöм сетöм йылысь сёрнитчöм подув вылын. 
4. Индöм ногöн субвенцияясыс вуджöдсьöны муниципальнöй районъяслöн (кар кытшъяслöн) бюджетъясö Федеральнöй казначействолöн Коми Республикаын веськöдланінса тшöтъяс вылö, кутшöмъясöс восьтöма меставывса бюджетъяс збыльмöдöмын кассöвöй могмöдöм вылö.
5. Меставывса асвеськöдлан органъяс сетöны Коми Республикаса йöзöс велöдан да вылыс тöдöмлун министерствоö вылынджык висьталöм сёрнитчöмöн индöм кадколастö субвенцияяс видзöм йылысь отчёт.

6. Субвенцияяс торъя мог вылö видзöм бöрся видзöдсьö Россия Федерацияса законодательство серти.

7. Тайö правилöяссö олöмö пöртöмкöд йитчöм юалöмъяссö гöгöрвоöдö Коми Республикаса йöзöс велöдан да вылыс тöдöмлун министерство.
вудж. Исакова  2 784 пас

